
FORU DEKRETUA
Diputatu Nagusiaren Saila
Idazkaritza Teknikoko eta Herritarrak Atenditzeko Zerbitzua
Espediente zk.: 96/2019
Lehiaketa bidezko dirulaguntzen deialdia, Arabako Lurralde Historikoan eta Trebiñuko Konderrian 2018-2019 ikasturtean ikasgela lekualdatuen gastuak finantzatzeko.
Diputatu Nagusiaren Sailak lehiaketa bidezko dirulaguntzen deialdia proposatu du, Arabako Lurralde Historikoan eta Trebiñuko Konderrian 2018-2019 ikasturtean ikasgela lekualdatuen gastuak finantzatzeko.
Aginduzko txostenak aztertu dira.
Horregatik, eta dagozkidan ahalmenez baliatuz, hau
XEDATZEN DUT
Lehenengoa.- Onestea dirulaguntzen deialdia, Arabako Lurralde Historikoan eta Trebiñuko Konderrian 2018-2019 ikasturtean ikasgela lekualdatuen gastuak finantzatzeko. Deialdia 39.700 euroz hornituta egongo da gehienez, eta Diputatuen Kontseiluaren urriaren 6ko 55/2015 Foru Dekretuak, Euskara, Kultura eta Kirol Sailaren eskumenen esparruan lehiaketa bidez ematen diren dirulaguntzak arautzen dituzten oinarri orokorrak onartu zituenak (2015eko urriaren 21eko ALHAOn, 123. zenbakian, argitaratua) xedatutakoak arautuko du.
Bigarrena.- Gastua Arabako Foru Aldundiaren 2019rako luzatutako 2018ko aurrekontuaren partida honen kontura egingo da: 70.1.07.78.00.481.00.05 (lerroa: 70.0143; xedapen erreferentzia: 105.4665).
Hirugarrena.- Organo eskudunak emango du, Euskararen Foru Zerbitzuaren proposamena aztertuta, eman beharreko ebazpena, hau hilabeteko epean gehienez ere, deialdia ALHAOn argitaratzen denetik aurrera. Gehieneko epea igarota esanbidezko ebazpenik hartu ez bada, eskaerari ezezkoa eman zaiola jo ahal izango dute erakunde eskatzaileek.
Laugarrena. - Ebazpen honek administrazio bidea agortzen du, eta Administrazio Publikoen Administrazio Prozedura Erkidearen urriaren 1eko 39/2015 Legeak 123. artikuluan xedatzen duenaren arabera, aukerako berraztertzeko errekurtsoa jar dakioke diputatu nagusiari, hilabeteko epean, egintza hau jakinarazi eta hurrengo egunetik aurrera, edota zuzenean administrazioarekiko auzien jurisdikzioan aurka egin dakioke bi hilabeteko epean, egintza hau jakinarazi eta hurrengo egunetik aurrera, Gasteizko administrazioarekiko auzietarako epaitegietan, Administrazioarekiko Auzien Jurisdikzioa arautzen duen uztailaren 13ko 29/1998 Legeak 46.1 artikuluan ezarritakoaren arabera.

